
SCHANTERCHER

Futtballsterrainen

D’Aarbechten op den zwee syntheetesche Futtballsterrainen an der Rue Merten
sinn ofgeschloss. Net némme gouf hei e komplett neie Belag geluecht, och ass de
groussen Terrain mat enger Cléture zougemaach ginn, sou dass de Ball elo nees
op béide Plaze rulle kann. Ufank August sollen och d’Entretiensaarbechten um
Grasterrain niewendru faerdeg sinn.

Waasserversuergung

D’Aarbechte fir déi nei Waasserleitungen téscht de Waasserpétzer beim
Futtballsterrain an dem Waasserbaseng an der Fielser Strooss komme gutt virun.
Zanter ronn zwee Méint gétt an der Rue Merten d’Haerzstéck vun der Dikricher
Waasserversuergung komplett erneiert. De Projet ass technesch usprochsvoll,
well déi nei Leitunge musse verluet ginn, wérend déi bestoend Infrastruktur aus
dem Joer 1969 ouni Ennerbriechung a Betrib bleift. Trotz déser Erausfuerderung
konnten d‘Leitungen am Haapttracé nach virum Baucongé komplett installéiert
ginn. Nom Kollektivcongé ginn déi nei Leitungen no enger leschter Drockprouf un
d’'Waassernetz ugeschloss. Domat gétt eng wichteg Etapp an der Moderniséierung
vun der Dikricher Waasserversuergung ofgeschloss.

FESTER & EVENTER

Summerkiermes

Den 31. Juli wénkt der Jugend vun Dikrich nees vill Freed an d’Haus mat der
Summerkiermes op der Kluuster. Dobéi erwaart si: Karussell, Knuppauto, Lunapark,
Inteféschen, Trampolin, Fliger, Zichelchen a Schéissbuden. Nieft den Attraktioune
gétt natierlech och erém vill Guddes fir de Gomm gebueden. Um 12 Auer méttes
maachen d’lessstann op, d’Attraktiounen um 14 Auer. D’Summerkiermes dauert
bis de 15. August.

D‘Plage

Vill Spaass gétt et och erém hannert der Piscine an der Rue Merten, wou D’Plage
fir genuch Summer-Entertainment suergt. De ganze Programm fannt Dir op der
Facebookséit D’Plage zu Dikrich. Als speziellen Event sief de Yoga-Brunch den
8. August ernimmt. De 14.8. dann ass Afterwork a Closing vun der Plage mam
DJ Dee.

E Stéck Mudam zu Dikrich

Fir den 20. Anniversaire vum Mudam sinn 12 Konschtwierker aus dem Musée
d’art moderne e puer Méint laang op der Rees an den 12 Kantoner. Och zu
Dikrech an der aler Kierch kann een 1 vun dése Wierker nach bis den Oktober
bewonneren. An zwar der Su-Mei Tse hir Skulptur ,Vertigen de la Vida“, déi 2011
a Collaboratioun mam Jean-Lou Majerus entstanen ass.

Filmdréi

Vum 29.-31. Juli gétt an der Alstad vun Dikrich eng international TV-Serie gedréint.
De Film Brothers vun der Firma Deal Productions wéert fir d‘éischt op der ARD
lafen, duerno och op der griichescher Télee a bei RTL. An den Haaptrolle spillen
énner anerem déi Létzebuerger Schauspillerinnen Désirée Nosbusch an Eugénie
Anselin, souwéi den daitschen Acteur Christian Berkel. Den Tournage waert am
Dag an och nuets stattfannen — op der Goethals-Plaz, der Place de la Tour souwéi
an a ronderém d‘Grussgaass. Mir biede schonn elo ém Aert Versteesdemech,
mee wéinst désem Tournage musse leider verschidden Zonen an der Stad
zaitweis ofgespaart ginn, énner anerem och de Parking an der Rue de la Tour an
de Parking op der Place Goethals.

KLIMANEWS

Wat kann ech maachen wann eng Hétzewell
aktiv ass?

e 2-3L den Dag drénken (Waasser oder net geséissten Téi)

¢ Liicht iessen: Zaloten, Uebst, Geméis, gutt verdeelt iwwer den Dag

e Wotlech duschen, net kal, viischt Dicher an d’'Nuque an op d’Handgelenker
leeén

¢ An der Nuecht oder moies fréi Iéften an dann d’Fénsteren an d‘Lueden zou-
maachen

e Aktivitéiten op moies fréi leeén a Sonn vermeiden

¢ Léfteg Kleedung undoen

¢ Net vergiessen no are vulnerabelen Noperen ze kucken

— De Gesondheetsministere bitt eelere Ménschen iwwer 75 Joer, déi eleng
liewen a keng Héllef vun der Fleegeversécherung kréien, souwéi och anere
vulnerabele Persounen un, reegelméisseg Kontrollvisitten duerchzeféieren.
Iwwer de QR Code am Bild niewendru kénnt Dir iech fir désen Hétzt-
Aktiounsplang aschreiwen.

Informatioun a Berodung: Inspection sanitaire &= 247 85653
Noutfall (Hétzeschlag oder staark Dehydréierung): & 112

